
Sipò pou sante mantal ka jwe yon wòl enpòtan nan zafè pwoteje timoun kont efè estrès toksik. Konsèy 
ak lòt kalite tretman pou sante mantal yo ka itil pou timoun ki te fè fas ak difikilte nan lavi yo. Kalite sipo 
sa ka ede w tou si ou te viv twomatis lè w te timoun oswa nan laj adilt ou. 

Si pitit ou a te viv eksperyans negatif nan anfans (ACE yo), oswa si yon moun te eksprime enkyetid li 
konsènan sante mantal oswa konpòtman pitit ou a, li ta bon pou w ta konsidere chèche jwenn èd yon 
pwofesyonèl. Yon lòt rezon ki ta bon pou chèche èd se si sante fizik pitit ou a sanble li afekte. Kèk nan 
egzanp sa yo gen ladan yo si pitit ou a:

•	 genyen rim oswa doulè vant 
souvan 

•	 gen difikilte pou li dòmi oswa 
pou li rete andòmi

•	 fè gwo rèl oswa kriye anpil

•	 gen yon ekspresyon “plat” ki pa 
sanble li montre twòp emosyon

Amelyore Sante 
Mantal

Sante mantal enpòtan menm jan ak sante fizik. Pa egzanp, depresyon ka paralizan menm jan ak 
kase yon bra oswa yon janm. Chèche tretman pou sante mantal vle di aji dèke ou remake yon 
pwoblèm, konsa pitit ou a oswa manm fanmi an ka jwenn èd yo bezwen an ak santi yo mye. 

•	 angwase oswa kontrarye anpil lè yo separe l ak yon moun k ap ba li swen

•	 rekalsitran oswa gen kriz kòlè souvan

•	 manifeste konpòtman yon timoun ki pi piti, tankou li kolan oswa li twalèt sou li sanzatann

•	 gen sentòm opresyon, ki ka vin pi mal nan sitiyasyon estrès

Pataje nenpòt enkyetid ou ka genyen ak pwofesyonèl swen sante w yo. Yo kapab mete an kontak ak 
yon espesyalis nan domèn sante mantal ki apwopriye pou fanmi w. Yo ka refere w bay yon travayè 
sosyal, yon sikològ oswa yon sikyat. Lè w pataje difikilte pitit ou a, ak pwòp enkyetid pa w, se yon 
premye etap enpòtan. Ou ka chèche konnen chwa mòdvi ki favorize yon pi bon sante emosyonèl yo 
tou. Chwa sa yo gen ladan yo: manje manje ki bon pou sante, fè egzèsis fizik regilyèman, ankouraje 
woutin dòmi ki bon pou sante, pratike plenn konsyans, epi gen relasyon atansyone, ki fyab ke ou ka 
konte sou yo. Aktivite sa yo pral favorize lespri ki sen ak kò ki ansante pou paran yo ak timoun yo tou!


